
					ఈ పుట అచ్చుదిద్దబడ్డది

గలిరవాళికిఁ గలంగనిదంట కిసలభ

క్షణదారనిస్వనచ్ఛటకుఁ దెరలుఁ,

దామిస్రశస్త్రిఁ గుందనిసామి విరహిహృ

త్క్షణదారయుతమారశస్త్రి నొదుఁగు,



తే. నఖిలలేఖావగీర్ణనవాజిరాజి

తాజరారిధనుర్ముక్తవాజిరాజి

దోడ్త మయి నాట నలఁగనిదొర యనలగు

రూత్కరము గాత్రసీమయం దొరయ నలఁగు. 7



చ. నిరతము వ్రాయు నాహరిణనేత్రతలంబు నవామలాలస

స్ఫురణ విభుండు దృగ్యుగళముం గరముం గురులున్ మొగంబునున్

వెర దొరయింప నాహరిణనేత్రతలంబున వామలాలస

త్సరసిజమందిరాతనయశాంబరికాకృతమోహరేఖనాన్. 8



చ. ఎనసినరాగసంపద నరేశిత తా హితచంద్రికావధూ

తనురుచిఁ గాంచి మోహభృతిఁ దాల్చిన నాయెడనుండి కీరభూ

రినినదభంగిఁ గుందు, బళిరే! సితతాహితచంద్రికావధూ

తనిజధృతిన్ భ్రమించు, మదిఁ దార్కొనుచింతఁ గలంగు నెంతయున్. 9



సీ. తనువేల తావకోదార స్తనవసుధా

ధర పాళిఁ గౌఁగిటఁ దార్పకున్న,

శ్రుతు లేల భవదుదంచితగాన నవసుధా

ద్వీపికోర్మిరుతముల్ వినకయున్నఁ,

గనుదోయి యేల నీగాత్రాంచన వసు ధా

లంధల్య విభవముల్ గాంచకున్న,

ఘ్రాణ మేల త్వదాస్యరాకార్జునవసు ధా

మక సుగంధశ్రేణి మరగకున్న,

		 ఈ పేజీలో చివరి మార్పు 9 జూలై 2020న 03:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

